
Zgjerimi i kapaciteteve te zinxhirit ftohes kontribuon ne permiresimin e programit kombetar te imunizimit ne Shqiperi.
Tirane, 1 Maj 2008-UNICEF ne Shqiperi njofton per mbeshtetjen e ofruar Institutit te Shendetit Publik (ISHP) ne zgjerimin e kapaciteteve te sistemit shendetsor per vaksinimin e mijera grave dhe femijeve dhe mbrojtjen e tyre nga semundje qe mund te parandalohen nepermjet vaksinimit. 
Fondet e ofruara nga Qeveria Japoneze nepermjet UNICEF mundesuan blerjen e pajisjeve te zinxhirit ftohes: 80 frigorifere, 1700 monitore temperature, 400 bokse te ftohta per transportin dhe ruajtjen e vaksinave, 500 blloqe ftohese, 204 rregullues tensioni.

Asistenca ne pajisje vijoi vleresimin e perbashket te ISHP/UNICEF/WHO per zinxhirin ftohes dhe kapacitetet logjistike te sistemit te imunizimit realizuar ne fillim te 2008. Pajisjet e zinxhirit ftohes te ofruara ISHP-se pritet te kontribuojne ne permiresimin e kapaciteteve te programit kombetar te immunizmit dhe autoriteteve shendetsore lokale ne ofrimin e sherbimeve te imunizimit, mbajtjen e shifrave te larta te mbulese vaksinale, pergatitjen per futjen e vaksinave te reja ( Hib) ofrimin e vaksines se gripit sezonal dhe vaksinimin ne situata te mundshme pandemie. 

Imunizimi nxit zhvillimin e sistemeve shendetsore  dhe perfaqeson nje investim  te rendesishme ekonomik qe kontribuon ne permiresimin e shendetit te popullates dhe reduktimin e varferise.

Programi kombetar i Imunizimit ne Shqiperi ka shenuar arritje te rendesishme ne mbajtjen e niveleve te larta te mbulese vaksinale ( mbi 95% ne shkalle kombetare) dhe ne krijimin e nje mjedisi mbeshtetes per imunizmin me nje angazhim serioz te qeverise shqiptare per mbulimin 100% te nevojave te vendit me vaksina. Megjthate, arritja e gjithe femijeve me vaksina dhe sherbime te tjera baze shendetsore, me vemenje te vecante ne grupet ne nevoje, mbetet sfide per sherbimin shendetesor dhe Ministrine e Shendetesise. 

Ne vazhdim te identifikimit te dP rasteve te gripit te shpendeve ne fillim te vitin 2006, Qeveria Shqiptare e mbeshtetur nga Agjensite e Kombeve te Bashkuara, Banka Boterore dhe USAID, ka marre masa te rendesishme per perballimin e situates qe lidhet me gripin e shpendeve dhe me nje situate te mundshme pandemie.  Shtimi i perdorimit te vaksines se gripit sezonal dhe krijimi  mekanizmave qe do te sigurojne vaksinimin ne situate pandemie jane pjese e Planit Kombetar per pergatitjen e Pandemise te pergatitur nga Qeveria Shqiptare.

